
Side Teekste Oversettelse/Jarkoestimmie 

2 Det var en 
gang 

Ikth lij golme buehkieh mej nommh lin buehkieh 
Bunhkie. Dah edtjin sïeterasse båajtodh. Buehkieh 
tjaebpieslaakan loerhkehtin, guktie provhkin. Dïhte 
unnemes voestegh, dïhte gaskelommes gaskoeh jïh 
dïhte stööremes minngelde. 

2 Kiosk Kjååske 

4 Et stykke 
oppe i 

Ånnetji bijjene baahkoeraedtesne dah buehkieh 
faahketji aktem orre sjiltem vueptiestin.  
”Laavkomelaante” tjåadtjoeji. Tsïegle gårroehbealan 
tjuvtjiedi.  
− Ibie maa buerebh desnie mïnnedh daan jaepien? 
dïhte gaskelommes buehkie jeehti.  – Dan ov-rovne 
bijjene sïeterisnie. Ajve desnie vaadtsehtjahtjedh pra-
a-a-a-ahkedh abpe giesiem. 

Please? dïhte unnemes jeehti. − Dellie ibie daarpesjh 
pruvvien bijjelen vaedtsedh gænnah. Dan isveligke 
dejnie staalojne. 
 
Dïhte stööremes buehkie skaavtjoen tjïrrh strovhkesji. 
− Tja-a-a, maehtebe gujht vaedtsedh vuartasjidh, men 
im maamkh dåajvohth, jeehti. 

 

  Badeland 200 
m 

LAAVKOMELAANTE 200 m 

5 Seter  SÏETERE 

6 Bukkene 
Bruse stanset 

Buehkieh Bunhkie laavkomelaanten oksen uvte 
tjöödtjestin. Dah plakaatem dejnie stoerre 
njalhkedahkine vuartasjin. 
− Dijjieh byörede pryövedh, amma, njåemele båvvesne 
jeehti. 
− Njalhkedahke dan joekoen luste. 
−  Mennie åesesne? dïhte stööremes buehkie gihtji. 
− Golmetjuetie, njåemele vaestiedi. 
−  Tjuetie fïereguhten åvteste. 

6 Billetter  TJAANGEMELEAHPAH 

6 BADELAND LAAVKOMELAANTE 

7 Den største Dïhte stööremes buehkie beetnehbongkem ohtsedi.  
Vïelletjidie vuartasji. 
−  Dah lin do-o-o-o-ovres leahpah, jeehti. −  Dellie jïjnje 
dejstie vaaflabeetnegijstie vualka. 
Buehkieh Bunhkie provhkin gïhpevaaflah sïeterisnie 
åestedh fïerhten aejlegen. Jïh dïhte lij man åvteste dah 
dan båajtoejin. 
− Juktie vååjnoe goh dijjieh lidie vïelletjh, maehtede 
fuelhkieleahpam åadtjodh, njåemele jeehti.  
−  Gööktetjuetie vïjhteluhkie gaajhki golme åvteste. 

7 Snurre snabel Jårresnaabele 

7 Ingen 
bremser! 

Ij naan heerrehkh! Ij naan hjeelme! 

8 Dusjer Sjåavkah 

8 Bukkene 
betalte  

Buehkieh meeksin jïh tjaangin. Dah sïjhtin bassengen 
gåajkoe dallatjinie, men dellie akte njåemele bööti 

njulhtjien. 
− Heejja, gæljoeji. – Dijjieh tjoerede sjåavkedh 
voestegh! 
−  Sjå-a-a-a-v-kedidh? dïhte stööremes buehkie jeehti. 
−  Gaajhkesh tjuerieh sjåavkedh åvtelen tjaatsan 
vaedtsieh, njåemele jeehti. 

10 Bæ! Bæ! 

11 Nakenbading 
forbudt! 

Båadtsoeslaavkome luhpehts! 

11 Dusjer Sjåavkah 

11  Snart var  Buehkieh Bunhkie dallatjinie bassengen vööste vihth 
veedtsin.  
– Heejja! Njåemele tjåarvoeji. – Idie dijjieh 
laavkomevaarjoeh utnieh?  
−  La-a-a-a-avkomevaarjoeh? dïhte stööremes buehkie 
praahki.  
−  Da-a-a-m libie åajaldamme.  
− Dijjieh TJOEREDE måvhkah utnedh, njåemele jeehti.  
−  Laavkomemåvhkah jallh bikinije. Dåeriedidie 
mannem! 

12 Haren tok  Njåemele dejtie meatan veelti akten orre tjiehtjielasse 
gusnie laavkomevaarjoeh mejtie jeatjebh lin 
åajaldamme. Dïhte aktem laavkomemåvhkam bæjjese 
steeri.  
−  Nååts daate? mojjehti.  
−  Åadtjode jïjtje veeljedh ööjeldihks-skaavtegistie! 

12  Glemmekasse Ööjeldihks-skaavtege 

13  Glemmekasse Ööjeldihks-skaavtege 

   

14 Endelig var  Dellie maaje buehkieh lin ryöjredamme laavkoemasse. 
Voestegh sïjhtin njalhkedahkem pryövedh. Dïhte lij 
sagke stuerebe goh guvvesne. Akte guhkies traahpe 
bæjjese gier-geatjan vijtjeldi.  
– D-a-a-atne voestegh, onnevïelle, dïhte gaskelommes 
buehkie jeehti. – Datne dån maahtah voestegh 
vaedtsedh, daan aejkien vuj? dïhte unnemes jeehti. 
− Aellede klaaterdh, dïhte stööremes jeehti. – 
Unnemes voestegh. 

15 BÆR MUERJIEH 

15 BANANA  

15  Bukkene 
Bruse stilte 
seg 

Buehkieh Bunhkie raajroen minngesne tjöödtjehtin. 
Dellie aktem tjarke stujmiem dåastovesijjeste govlin. 
Njåemelh tjåarvoejin gæljoejin. 
−  Datne tjoerh maeksedh, gæljoejin. – Datne tjoerh 
sjåavkedh!  
− Ij laavkomevaarjohth! gæljoejin. – Au! Au! Au!.  
Voejemegåetien okse varke rïhpesi. 

16 DER ER 
TROLLET 

DESNIE STAALOE TJÅADTJOEJI. 

17 DUSJ SJÅAVKA  

18 Unna vei! 
Skrek  

Geehtedidie! staaloe tjåarvoeji. Jïh dle bassengen 
vööste feeri hajken.  
− DAESNIE BOMBA BÅATA! 

18 For et 
trollplask! 

Jïh magkeres staaloe-dïerjesjimmie! Akte snjeara-
fuelhkie gaadtan saadtesovvi, båeries bovtsh sinsitnien 
tjåervine gïebredin jïh akte gaajh stoerre gaajtoe lij 
gemkiehtamme tsåekesne. 

19 Trollet 
trampet  

Staaloe guhkiebasse treemhpi maanetjebassengen 
sïjse jïh akten laavkometjengkeren nille tjihkedi. 
BANG! jeehti. Daelie mån manne böötskedi! staaloe 
jeehti.  
− Bæææ! Bæææææææ! Akte laampetje tjearoeji.  
− Datne skaajhvoeh datne! 

19 De tre 
bukkene 
bruse 

Doh golme buehkieh Bunhkie gaajhkem vööjnin.  
– Dïhte maa dïhte jabjehke mij pruvvien nuelesne 
årroeminie! dïhte unnemes buehkie jeehti. – Dïhte mij 
iktesth edtja mijjem vaeltedh. 
− Åå, jemmede, diekie båata, dïhte gaskelommes 
jeehti.  
−  Dïhte sån ussjede njiskiehtidh! 

20 Trollet skyflet  Staaloe almetjeraajroen tjïrrh tjihtedi. Luejhtede 
mannem åvtese, manne akte staaloe! Gæljoeji.  
− Å-å-åå! dïhte unnemes buehkie praahki. – Darjoeh 
maa maam akt, vïelletje!  

21  Men før  Men åvtelen buehkieh Bunhkie buektiehtin maam 
darjodh, dle dïhte onne njåemele bööti njulhtjeden. 

Dïhte staaloem siejpesne geesi. 

21 Stopp! Ropte 
hun 

− Orrijidh! Gæljoeji. − Ij leah luhpie skaajhvoeh årrodh 
daesnie!  
−  Ovva-ligen! staaloe jeehti. − Daelie maa manne 
bïllijim, amma. 
−  Dåemedh eensilaakan, jeatjah gaavhtan manne 
datnem olkese hajka! Njåemele jeehti.  
Staaloe ajve föörhkedi jïh dej mubpiej kreeki vööste 
jårri. 
−  Raaktan im edtjh njiskiehtidh! staaloe gæljoeji. 
−  Edtjem ajve ånnetji tjahkasjidh traahpen nuelesne. Ij 
leah dïhte darhkh luhpie gænnah? 

   

22 Trollet satte  Staaloe traahpen nualan tjihkedi mij njalhkedahken 
bæjjese juhti. 
− Båetede amma! staaloe gæljoeji. Aellede mannem 
pryöjjedh! Ij leah naaken njalhkedahkesne! 
Akti akti kreeke eajhnadovvi satne idtji sïjhth 
njiskiehtidh. Idtji guhte dejstie doesth staaloen 
baaktoe vaedtsedh. Ajve doh golme buehkieh lin 
aajmene. 

22 Jaså, 
tullebukker 

Jaa jaa, jabjehkh, staaloe jeehti. Idie maa dijjieh pryövh 
tjïekedidh! 
 

22 Nei, nå har vi  −  Ijje, daelie mijjieh gööktetjuetie vïjhteluhkie kråvnah 
nuhtjeme, sjåavkeme jïh måvhkah tsaakeme, juktie 
aellieh pryö-ö-ö-vh, dïhte stööremes buehkie jeehti. – 
Mijjieh edtjebe njiskiehtidh. 
Vaedtsieh dellie, onnevïelle! Dïhte gaskelommes 
buehkie praahki. 
−  Båetieh maa, dïhte stööremes jeehti. – Unnemes 
voestegh! 
 
−  OKEJ! dïhte unnemes praahki. − Men jeahtam maam 
provhkem jiehtedh, guktie dijjieh daejrede! 

22  Ok da! Okei dellie! 

24 Den minste 
bukken 

Dïhte unnemes buehkie vååregelaakan traahpen 
vööste veedtsi jïh bæjjese tribpadi, tribpe, trabpe, 

tribpe, trabpe, tribpe trabpe jeehti. 

25 Hvem er det  −  Gie lea dïhte mij mov trahpesne tribpedeminie? 
staaloe jeehti. 
−  Ajve dïhte unnemes buehkie mij edtja bæjjese 
njiskiehtidh, dïhte unnemes buehkie praahki. 
− Daelie båatam datnem vaaltam! staaloe tjåarvoeji. 
− Ååå, aellieh mannem vaeltieh, dïhte unnemes jeehti. 
− Vaeltieh buerebh mov vïellem. Dïhte sagke stuerebe 
jïh veaksahkåbpoe manneste. 
− Jaa jaa, vaedtsieh dellie, staaloe jeehti. 

26 Den 
mellomste  

Dïhte gaskelommes buehkie bööti vaedtsien. Tribpe, 
trabpe, tribpe trabpe, tribpe trabpe, traahpesne jeehti. 

26 Hvem er det  −  Gie dïhte mij mov traahpesne tribpedeminie? 
staaloe jeehti.  
− Åå, dïhte gaskelommes buehkie dïhte, mij edtja 
bæjjese njiskiehtidh, buehkie vaestiedi.  
− Daelie båatam datnem vaaltam! staaloe gæljoeji. 
− Åå, aellieh mannem vaeltieh! dïhte gaskelommes 
buehkie vaestiedi. − Vaeltieh buerebh mov 
stoerrevïellem, dïhte sagke stuerebe jïh 
veaksahkåbpoe! 
− Jaa jaa, vaedtsieh dellie, staaloe jeehti. 

28 Rett som det  Faahketji dle dïhte stööremes buehkie bööti 
tribpeden. Tribpe trabpe, tribpe trabpe, tribpe trabpe! 
jeehti 
−  Gie mov traahpesne tribpedeminie ? staaloe 
bolterdi. 
−  Dïhte stööremes buehkie dïhte! buehkie jeehti. 
−  Dellie maa! staaloe gæljoeji. – Daelie båatam 
datnem vaaltam! 
- Jaa, båetieh maa! buehkie vaestiedi. 

29  Trollet ville  Staaloe sïjhti gæmhpodh, men buehkie traahpen 
bæjjese skodti.  
−  Hæ? Gåabph datne ussjedh? staaloe gæljoeji.  
−  Bæjjese njiskiehtidh, golh! buehkie vaestiedi. – 
Men ih gujht datne dam doesth, ska-a-a-abrehke! 
− Mannem skabrehkinie gohtjh! staaloe gæljoeji. – 
Dan åvteste edtjh åadtjodh læjjadidh!  
Staaloe tjuedtjieli jïh bæjjese dåeriedi guktie traahpe 
mïetsi.  

30 De to andre  Doh göökte jeatjah buehkieh lin joe bijjene. Dïhte 
unnemes buehkie vååregelaakan njiskiehti.  
Bæææææ! 
Jïh dle tunnelen sïjse gaarvani. Ånnetji mænngan 
dïhte gaskelommes buehkie våålese njieskiehti. 
Bæææææ! Jïh dle dïhte aaj gaarvani. 

31 Æda bæda    ÆDA BÆDA BÅVHKAH! STAALOEN EAH NAAN 
MÅVHKAH! dïhte stööremes staaloe gæljoeji. Dïhte 
bæjjese  hajki dejtie minngemes njieptjide jïh 
njalhkedahken våålese feeri. 

32 Trollet var  Staaloe lij måarehks. Dïhte voejngehti hïeti, jïh gosse 
minngemosth bæjjese bööti, dle njalhkedahken sïjse 
gaahtji guktie abpe traahpe-tåarne svåjkesi. 

33 De tre 
bukkene  

Doh golme buehkieh tjaatsan sïelkedin.  
Njieskiehtimmie lij gaajh hijven, men daelie tjoerin 
paajsanidh, jïh varke aaj.  
−  Ijje, vuertieh, dïhte stööremes buehkie jeehti. − 
Mov akte åssjalommese. Mijjieh njalhkedahkem 
sertebe! 

34 I en fei løsnet Varke dah buehkieh dom stööremes njalhkedahkem 
lööjhtin vuelielisnie. Dellie njalhkedahkem tjaetseste 
lutnjin jïh dam verandaen vööste stuvrin. 

35 Trollet var 
allerede på 
vei 

Staaloe lij joe njiskehteminie våålese, men 
aalkoelisnie idtji man varke  feerh.  
– Gilledh mænngese! dïhte unnemes buehkie 
tjåarvoeji. – Dellie verkebe njiskehth!  
Staaloe gajhnasji. 
−  VIEHKIEHTIDIE, FER VAAAAAARKE JÅHTA! staaloe 

gæljoeji. 

36 Men nå gikk 
det så fort 

Men daelie staaloe dan spaajhte feeri guktie idtji 
buektehth bæjjese tjihkedidh vielie. Dïhte nïlle-
bielien deavaj våålese vöölki,  gaejviej tjïrrh feeri, 
tunneli tjïrrh jårreli jïh aktem......  

37 Utrolig langt 
hopp 

.......ÅPMOHTS stoerre njulhtjem darjoeji! 
Öööööææææææææææææææææææ, staaloe 
meeri. 

38 Det forsvant 
ut gjennom 

Dïhte klaasen tjïrrh haajpani jïh gaatoeli. 

40 Nå ble det 
jubel 

Daelie aavoedimmie Laavkomelaantesne sjïdti. Doh 
kreekh daanhtsoejin laavloejin aavoedin, juktie dellie 
maa staaloe lij haajpanamme. Dah njalhkedahkem 
bååstede vihth bïejin, laavkoejin jïh lustestallin goske 
jïjje sjïdti. Njåemelh namhtah beapmoem jïh 
jovkemassem gåassoehtin. 

40 Bukkene 
bruse 

−  Buehkieh Bunhkie mijjem åabpin! njåemelh 
garmerdin. - Dah åadtjoeh namhtah laavkodh jaepien 
minngiegeatjan! 

41 Bukkene 
bruse  

Buehkieh Bunhkie gaajh buajtehks jïh våalohke sjïdtin 
dan giesien. Dah vaaflajgujmie murriedin sïeterisnie 
fïerhten aejlegen, jïh muvhten aejkien lin njåemeli 
luvnie jïh dellie laavkoejin.  

44 BUKKENE 
BRUSE 
REDDET OSS  

BUEHKIEH BUNHKIE MIJJEM ÅABPIN! 

BAKSIDE BUKKENE 
BRUSE 

Buehkieh Bunhkie sïeteren gåajkoe feeleminie. Dellie 
aktem orre sjiltem vueptiestieh: Laavkomelaante – 
200 meeterh, tjåådtje.  
−  Ibie maa mijjieh buerebh dohkoe mïnnedh, daan 
jaepien? dïhte gaskelommes buehkie jeahta. −  Dan 
ov-rovne sïeterisnie. 
− Please, dïhte unnemes jeahta. 
−  Dellie ibie daarpesjh pruvvien bijjelen vaedtsedh 
gænnah. Dan isvelihke dejnie staalojne. 
Dïhte stööremes buehkie meata jïh buehkieh Bunhkie 
Laavkomelaantese minnieh. Men vïenhth dah 
staaloem slyöhpoeh? 

På tittelsiden: 

Buehkieh Bunhkie Laavkomelaantesne  

Ellen Bull Jonassen  
leah jarkoestamme åarjelsaemien gïelese. 

 

På omslaget 

[Buehkieh Bunhkie Laavkomelaantesne  ] 

 

Nedenfor følger en ekstra versjon av oversettelsen, med 

skriftstørrelse 20, for deg som synes at 14 er for smått. Hvis du ikke 

trenger den, så husk at du kan velge å skrive ut bare noen sider av 

dokumentet.  

Side Teekste 

Oversettelse/Jarkoestimmie 

2 Det var en 
gang Ikth lij golme buehkieh mej nommh lin 

buehkieh Bunhkie. Dah edtjin sïeterasse 
båajtodh. Buehkieh tjaebpieslaakan 
loerhkehtin, guktie provhkin. Dïhte unnemes 
voestegh, dïhte gaskelommes gaskoeh jïh 
dïhte stööremes minngelde. 

2 Kiosk 

Kjååske 
4 Et stykke 

oppe i Ånnetji bijjene baahkoeraedtesne dah 
buehkieh faahketji aktem orre sjiltem 
vueptiestin.  
”Laavkomelaante” tjåadtjoeji. Tsïegle 
gårroehbealan tjuvtjiedi.  
− Ibie maa buerebh desnie mïnnedh daan 
jaepien? dïhte gaskelommes buehkie jeehti.  
– Dan ov-rovne bijjene sïeterisnie. Ajve 
desnie vaadtsehtjahtjedh pra-a-a-a-ahkedh 
abpe giesiem. 
 
Please? dïhte unnemes jeehti. − Dellie ibie 
daarpesjh pruvvien bijjelen vaedtsedh 
gænnah. Dan isveligke dejnie staalojne. 
 
Dïhte stööremes buehkie skaavtjoen tjïrrh 
strovhkesji. 
− Tja-a-a, maehtebe gujht vaedtsedh 

vuartasjidh, men im maamkh dåajvohth, 
jeehti. 

 
  Badeland 

200 m LAAVKOMELAANTE 200 m 
5 Seter  

SÏETERE 
6 Bukkene 

Bruse 
stanset 

Buehkieh Bunhkie laavkomelaanten oksen 
uvte tjöödtjestin. Dah plakaatem dejnie 
stoerre njalhkedahkine vuartasjin. 
− Dijjieh byörede pryövedh, amma, njåemele 
båvvesne jeehti. 
− Njalhkedahke dan joekoen luste. 
−  Mennie åesesne? dïhte stööremes buehkie 
gihtji. 
− Golmetjuetie, njåemele vaestiedi. 
−  Tjuetie fïereguhten åvteste. 

6 Billetter  

TJAANGEMELEAHPAH 
6 BADELAND 

LAAVKOMELAANTE 
7 Den største 

Dïhte stööremes buehkie beetnehbongkem 
ohtsedi.  
Vïelletjidie vuartasji. 
−  Dah lin do-o-o-o-ovres leahpah, jeehti. −  
Dellie jïjnje dejstie vaaflabeetnegijstie vualka. 
Buehkieh Bunhkie provhkin gïhpevaaflah 
sïeterisnie åestedh fïerhten aejlegen. Jïh 
dïhte lij man åvteste dah dan båajtoejin. 
− Juktie vååjnoe goh dijjieh lidie vïelletjh, 
maehtede fuelhkieleahpam åadtjodh, 

njåemele jeehti.  
−  Gööktetjuetie vïjhteluhkie gaajhki golme 
åvteste. 

7 Snurre 
snabel Jårresnaabele 

7 Ingen 
bremser! Ij naan heerrehkh! Ij naan hjeelme! 

8 Dusjer 

Sjåavkah 
8 Bukkene 

betalte  Buehkieh meeksin jïh tjaangin. Dah sïjhtin 
bassengen gåajkoe dallatjinie, men dellie 
akte njåemele bööti njulhtjien. 
− Heejja, gæljoeji. – Dijjieh tjoerede 
sjåavkedh voestegh! 
−  Sjå-a-a-a-v-kedidh? dïhte stööremes 
buehkie jeehti. 
−  Gaajhkesh tjuerieh sjåavkedh åvtelen 
tjaatsan vaedtsieh, njåemele jeehti. 

10 Bæ! 

Bæ! 
11 Nakenbadi

ng forbudt! Båadtsoeslaavkome luhpehts! 
11 Dusjer 

Sjåavkah 
11  Snart var  

Buehkieh Bunhkie dallatjinie bassengen 
vööste vihth veedtsin.  
– Heejja! Njåemele tjåarvoeji. – Idie dijjieh 
laavkomevaarjoeh utnieh?  
−  La-a-a-a-avkomevaarjoeh? dïhte 
stööremes buehkie praahki.  
−  Da-a-a-m libie åajaldamme.  
− Dijjieh TJOEREDE måvhkah utnedh, 

njåemele jeehti.  
−  Laavkomemåvhkah jallh bikinije. 
Dåeriedidie mannem! 

12 Haren tok  

Njåemele dejtie meatan veelti akten orre 
tjiehtjielasse gusnie laavkomevaarjoeh mejtie 
jeatjebh lin åajaldamme. Dïhte aktem 
laavkomemåvhkam bæjjese steeri.  
−  Nååts daate? mojjehti.  
−  Åadtjode jïjtje veeljedh ööjeldihks-
skaavtegistie! 

12  Glemmekas
se Ööjeldihks-skaavtege 

13  Glemmekas
se Ööjeldihks-skaavtege 

  

 
14 Endelig var  

Dellie maaje buehkieh lin ryöjredamme 
laavkoemasse. Voestegh sïjhtin 
njalhkedahkem pryövedh. Dïhte lij sagke 
stuerebe goh guvvesne. Akte guhkies traahpe 
bæjjese gier-geatjan vijtjeldi.  
– D-a-a-atne voestegh, onnevïelle, dïhte 
gaskelommes buehkie jeehti. – Datne dån 
maahtah voestegh vaedtsedh, daan aejkien 
vuj? dïhte unnemes jeehti. 
− Aellede klaaterdh, dïhte stööremes jeehti. 
– Unnemes voestegh. 

15 BÆR 

MUERJIEH 
15 BANANA 

15  Bukkene 
Bruse stilte 
seg 

Buehkieh Bunhkie raajroen minngesne 
tjöödtjehtin. Dellie aktem tjarke stujmiem 
dåastovesijjeste govlin. 
Njåemelh tjåarvoejin gæljoejin. 
−  Datne tjoerh maeksedh, gæljoejin. – Datne 
tjoerh sjåavkedh!  
− Ij laavkomevaarjohth! gæljoejin. – Au! Au! 
Au!.  
Voejemegåetien okse varke rïhpesi. 

16 DER ER 
TROLLET DESNIE STAALOE TJÅADTJOEJI. 

17 DUSJ 

SJÅAVKA  
18 Unna vei! 

Skrek  Geehtedidie! staaloe tjåarvoeji. Jïh dle 
bassengen vööste feeri hajken.  
− DAESNIE BOMBA BÅATA! 

18 For et 
trollplask! Jïh magkeres staaloe-dïerjesjimmie! Akte 

snjeara-fuelhkie gaadtan saadtesovvi, båeries 
bovtsh sinsitnien tjåervine gïebredin jïh akte 
gaajh stoerre gaajtoe lij gemkiehtamme 
tsåekesne. 

19 Trollet 
trampet  Staaloe guhkiebasse treemhpi 

maanetjebassengen sïjse jïh akten 
laavkometjengkeren nille tjihkedi. BANG! 
jeehti. Daelie mån manne böötskedi! staaloe 
jeehti.  
− Bæææ! Bæææææææ! Akte laampetje 
tjearoeji.  
− Datne skaajhvoeh datne! 

19 De tre 
bukkene 
bruse 

Doh golme buehkieh Bunhkie gaajhkem 
vööjnin.  
– Dïhte maa dïhte jabjehke mij pruvvien 
nuelesne årroeminie! dïhte unnemes 
buehkie jeehti. – Dïhte mij iktesth edtja 
mijjem vaeltedh. 
− Åå, jemmede, diekie båata, dïhte 
gaskelommes jeehti.  
−  Dïhte sån ussjede njiskiehtidh! 

20 Trollet 
skyflet  Staaloe almetjeraajroen tjïrrh tjihtedi. 

Luejhtede mannem åvtese, manne akte 
staaloe! Gæljoeji.  
− Å-å-åå! dïhte unnemes buehkie praahki. – 
Darjoeh maa maam akt, vïelletje!  

21  Men før  

Men åvtelen buehkieh Bunhkie buektiehtin 
maam darjodh, dle dïhte onne njåemele 
bööti njulhtjeden. Dïhte staaloem siejpesne 
geesi. 

21 Stopp! 
Ropte hun − Orrijidh! Gæljoeji. − Ij leah luhpie 

skaajhvoeh årrodh daesnie!  
−  Ovva-ligen! staaloe jeehti. − Daelie maa 
manne bïllijim, amma. 
−  Dåemedh eensilaakan, jeatjah gaavhtan 
manne datnem olkese hajka! Njåemele 
jeehti.  
Staaloe ajve föörhkedi jïh dej mubpiej kreeki 
vööste jårri. 

−  Raaktan im edtjh njiskiehtidh! staaloe 
gæljoeji. 
−  Edtjem ajve ånnetji tjahkasjidh traahpen 
nuelesne. Ij leah dïhte darhkh luhpie 
gænnah? 

22 Trollet 
satte  Staaloe traahpen nualan tjihkedi mij 

njalhkedahken bæjjese juhti. 
− Båetede amma! staaloe gæljoeji. Aellede 
mannem pryöjjedh! Ij leah naaken 
njalhkedahkesne! 
Akti akti kreeke eajhnadovvi satne idtji sïjhth 
njiskiehtidh. Idtji guhte dejstie doesth 
staaloen baaktoe vaedtsedh. Ajve doh golme 
buehkieh lin aajmene. 

22 Jaså, 
tullebukker Jaa jaa, jabjehkh, staaloe jeehti. Idie maa 

dijjieh pryövh tjïekedidh! 
 

22 Nei, nå har 
vi  −  Ijje, daelie mijjieh gööktetjuetie 

vïjhteluhkie kråvnah nuhtjeme, sjåavkeme jïh 
måvhkah tsaakeme, juktie aellieh pryö-ö-ö-
vh, dïhte stööremes buehkie jeehti. – Mijjieh 
edtjebe njiskiehtidh. 
Vaedtsieh dellie, onnevïelle! Dïhte 
gaskelommes buehkie praahki. 
−  Båetieh maa, dïhte stööremes jeehti. – 
Unnemes voestegh! 

−  OKEJ! dïhte unnemes praahki. − Men 
jeahtam maam provhkem jiehtedh, guktie 
dijjieh daejrede! 

22  Ok da! 

Okei dellie! 
24 Den minste 

bukken Dïhte unnemes buehkie vååregelaakan 
traahpen vööste veedtsi jïh bæjjese tribpadi, 
tribpe, trabpe, tribpe, trabpe, tribpe trabpe 
jeehti. 

25 Hvem er 
det  −  Gie lea dïhte mij mov trahpesne 

tribpedeminie? staaloe jeehti. 
−  Ajve dïhte unnemes buehkie mij edtja 
bæjjese njiskiehtidh, dïhte unnemes buehkie 
praahki. 
− Daelie båatam datnem vaaltam! staaloe 
tjåarvoeji. 
− Ååå, aellieh mannem vaeltieh, dïhte 
unnemes jeehti. − Vaeltieh buerebh mov 
vïellem. Dïhte sagke stuerebe jïh 
veaksahkåbpoe manneste. 
− Jaa jaa, vaedtsieh dellie, staaloe jeehti. 

26 Den 
mellomste  Dïhte gaskelommes buehkie bööti vaedtsien. 

Tribpe, trabpe, tribpe trabpe, tribpe trabpe, 
traahpesne jeehti. 

26 Hvem er 
det  −  Gie dïhte mij mov traahpesne 

tribpedeminie? staaloe jeehti.  
− Åå, dïhte gaskelommes buehkie dïhte, mij 
edtja bæjjese njiskiehtidh, buehkie vaestiedi.  

− Daelie båatam datnem vaaltam! staaloe 
gæljoeji. 
− Åå, aellieh mannem vaeltieh! dïhte 
gaskelommes buehkie vaestiedi. − Vaeltieh 
buerebh mov stoerrevïellem, dïhte sagke 
stuerebe jïh veaksahkåbpoe! 
− Jaa jaa, vaedtsieh dellie, staaloe jeehti. 

28 Rett som 
det  Faahketji dle dïhte stööremes buehkie bööti 

tribpeden. Tribpe trabpe, tribpe trabpe, 
tribpe trabpe! jeehti 
−  Gie mov traahpesne tribpedeminie ? 
staaloe bolterdi. 
−  Dïhte stööremes buehkie dïhte! buehkie 
jeehti. 
−  Dellie maa! staaloe gæljoeji. – Daelie 
båatam datnem vaaltam! 
- Jaa, båetieh maa! buehkie vaestiedi. 

29  Trollet ville  

Staaloe sïjhti gæmhpodh, men buehkie 
traahpen bæjjese skodti.  
−  Hæ? Gåabph datne ussjedh? staaloe 
gæljoeji.  
−  Bæjjese njiskiehtidh, golh! buehkie 
vaestiedi. – Men ih gujht datne dam doesth, 
ska-a-a-abrehke! 
− Mannem skabrehkinie gohtjh! staaloe 
gæljoeji. – Dan åvteste edtjh åadtjodh 
læjjadidh!  

Staaloe tjuedtjieli jïh bæjjese dåeriedi guktie 
traahpe mïetsi.  

30 De to andre  

Doh göökte jeatjah buehkieh lin joe bijjene. 
Dïhte unnemes buehkie vååregelaakan 
njiskiehti.  
Bæææææ! 
Jïh dle tunnelen sïjse gaarvani. Ånnetji 
mænngan dïhte gaskelommes buehkie 
våålese njieskiehti. 
Bæææææ! Jïh dle dïhte aaj gaarvani. 

31 Æda bæda   

 ÆDA BÆDA BÅVHKAH! STAALOEN EAH 
NAAN MÅVHKAH! dïhte stööremes staaloe 
gæljoeji. Dïhte bæjjese  hajki dejtie 
minngemes njieptjide jïh njalhkedahken 
våålese feeri. 

32 Trollet var  

Staaloe lij måarehks. Dïhte voejngehti hïeti, 
jïh gosse minngemosth bæjjese bööti, dle 
njalhkedahken sïjse gaahtji guktie abpe 
traahpe-tåarne svåjkesi. 

33 De tre 
bukkene  Doh golme buehkieh tjaatsan sïelkedin.  

Njieskiehtimmie lij gaajh hijven, men daelie 
tjoerin paajsanidh, jïh varke aaj.  
−  Ijje, vuertieh, dïhte stööremes buehkie 
jeehti. − Mov akte åssjalommese. Mijjieh 
njalhkedahkem sertebe! 

34 I en fei 
løsnet Varke dah buehkieh dom stööremes 

njalhkedahkem lööjhtin vuelielisnie. Dellie 

njalhkedahkem tjaetseste lutnjin jïh dam 
verandaen vööste stuvrin. 

35 Trollet var 
allerede på 
vei 

Staaloe lij joe njiskehteminie våålese, men 
aalkoelisnie idtji man varke  feerh.  
– Gilledh mænngese! dïhte unnemes buehkie 
tjåarvoeji. – Dellie verkebe njiskehth!  
Staaloe gajhnasji. 
−  VIEHKIEHTIDIE, FER VAAAAAARKE JÅHTA! 
staaloe gæljoeji. 

36 Men nå 
gikk det så 
fort 

Men daelie staaloe dan spaajhte feeri guktie 
idtji buektehth bæjjese tjihkedidh vielie. 
Dïhte nïlle-bielien deavaj våålese vöölki,  
gaejviej tjïrrh feeri, tunneli tjïrrh jårreli jïh 
aktem......  

37 Utrolig 
langt hopp .......ÅPMOHTS stoerre njulhtjem darjoeji! 

Öööööææææææææææææææææææ, 
staaloe meeri. 

38 Det 
forsvant ut 
gjennom 

Dïhte klaasen tjïrrh haajpani jïh gaatoeli. 
40 Nå ble det 

jubel Daelie aavoedimmie Laavkomelaantesne 
sjïdti. Doh kreekh daanhtsoejin laavloejin 
aavoedin, juktie dellie maa staaloe lij 
haajpanamme. Dah njalhkedahkem bååstede 
vihth bïejin, laavkoejin jïh lustestallin goske 
jïjje sjïdti. Njåemelh namhtah beapmoem jïh 
jovkemassem gåassoehtin. 

40 Bukkene 
bruse −  Buehkieh Bunhkie mijjem åabpin! 

njåemelh garmerdin. - Dah åadtjoeh 
namhtah laavkodh jaepien minngiegeatjan! 

41 Bukkene 
bruse  Buehkieh Bunhkie gaajh buajtehks jïh 

våalohke sjïdtin dan giesien. Dah 
vaaflajgujmie murriedin sïeterisnie fïerhten 
aejlegen, jïh muvhten aejkien lin njåemeli 
luvnie jïh dellie laavkoejin.  

44 BUKKENE 
BRUSE 
REDDET 
OSS  

BUEHKIEH BUNHKIE MIJJEM ÅABPIN! 

BAKSI
DE 

BUKKENE 
BRUSE Buehkieh Bunhkie sïeteren gåajkoe 

feeleminie. Dellie aktem orre sjiltem 
vueptiestieh: Laavkomelaante – 200 
meeterh, tjåådtje.  
−  Ibie maa mijjieh buerebh dohkoe mïnnedh, 
daan jaepien? dïhte gaskelommes buehkie 
jeahta. −  Dan ov-rovne sïeterisnie. 
− Please, dïhte unnemes jeahta. 
−  Dellie ibie daarpesjh pruvvien bijjelen 
vaedtsedh gænnah. Dan isvelihke dejnie 
staalojne. 
Dïhte stööremes buehkie meata jïh buehkieh 
Bunhkie Laavkomelaantese minnieh. Men 
vïenhth dah staaloem slyöhpoeh? 

 


